
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭


বলিদান।


না মিলে রসাল ফল যথা,

কাটে যদি তরু-মূল,

না হইতে কুসুম-মঞ্জরী তা’র;

রোপকের ব্যর্থ মনোরথ;

নাহি হয় ইষ্ট-উপহার।

সেইরূপ আমি গো জননি!

‘বড় সাধে’ রোপেছিনু ‘বিশ্বাস’-বিটপী;

‘প্রেম’ফল লভিতে সময়ে।—

কিন্তু, কে জানে ‘সংশয়’-কীট পশিয়া কেমনে,

কেটেছে সে বিশ্বাসের মূল। ‘পাপ’-বায়ু,

ধরাশায়ী তা’রে করিয়াছে প্রচণ্ড বহিয়া।

আহা! ‘কুচিন্তার’ তাপে শুষ্ক হেরি’ তরুবরে,

শক্রদলে বাঁধিয়াছে বাসা;

ভেঙ্গেছে মা! ‘সাধের’ দুরাশা[১];

উপহার না পারিনু দিতে,—

পূজা মোর হ’ল না পার্ব্বতি!

কিন্তু কত কাল রহিবে মা শত্রুদল—

শুষ্ক এই বিশ্বাসের শাখে?






	↑ আমার সাধ বা বাসন “মা সংসার-সঙ্কট-নাশিনি দুর্গে! তোমার পুজা করিব”, এই যে আশা করিয়াছিল, তাহা দুরাশায় পরিণত হইল।

